
handwerk 

Die patroonpakket shdt vyf 
versldllende ontwerpe vir lamples 
in. Vogue-patroon 2056. 

112 rooi rose 30 Augustus 2000 

Mate 
13 mm (1,3 em-) naattoelating ingesluit. 
Let wei: Die patroon is nie vir duidelike diago­

nale ontwerpe geskik nie. 

Voltooide lampie is 63,5 em lank. 

Die lampie bestaan uit 'n selfgemaakte draad­

raam, materiaaloortreksel, kralewerk en tossel. 

8enodigdhede 
• Geskikte materiale: sy, kant of enige ander 

dun materiaal- 0,7 m (115 em breed) of 
0,5 m (150 em breed). 

• een 10 em-bypassende tossel 

• een 25 mm-dekoratiewe kraal 

• 0,3 m belegsel 
• 2 m koord met 'n deursnee van 3 mm 
• 2,1 m draad met 'n deursnee van 2,7 mm 

• een 15 mm-, twee 25 mm-, een 26 em- en 
twee 36 em-metaalringe 

• isoleerband, gloeilamp (25 watt of minder), 
• kontaksok, elektriese koord, muurprop en 'n 

draadsnyer 

Maak so 
1. Trekblokke van 10 x 10 em op koerantpapier 
en trek patroon af OF vergroot die patroon op 

die fotostaatmasjien met 200% en vergroot nog 
'n keer sod at elke blokkie 1 em groot is. 
2. Knip die patrone uit, Ie die patrone op mate­

riaal. Steek met spelde vas en knip aangeduide 

hoeveelheid van elk uit. 

3. Lampskenn: Vir die raamwerk van die lamp, 
knip vyf stukke draad van 39,5 em lank. Buig die 

punte van die draad om, om hakies te vorm. 
4. Glip hakies van een kant oor 15 mm-metaal­

ring. Versprei egalig en verstewig hakies om in 

posisie te bly. 
5. Glip hakies aan ander kant oor 26 em­

metaalring. Versprei egalig en verstewig hakies 

om in posisie te bly. 
6. Laat die raam, met die groot metaalring on­
der, op 'n plat oppervlak staan. Druk op boonste 

klein metaalring om 'n effens geboe vorm te kry. 

7. Vou elke kantpaneel onder op voulyn om en 
pars. Stik vyf kantpanele in Franse some aan 

mekaar en eindig teen klein kolle. Franse some 
word soos volg gestik: Stik verkeerde kante 6 
mm vanaf soomlyn binne naattoelating teen 

mekaar en knip soom naby aan stiklyn weg. Met 
regte kante op mekaar, pars al langs soompie 

oop en stik dan op soomlyn om rafelrande te 

omvou. Pars some na een rigting. 

8. Dop uit en ryg onderste soom naby aan rand 
in. Knoop stewig vas en knip die gare . 

. 9. Vou 6 mm van boonste rand in en pars. Pas 

draadraam in lampskerm sodat dit teen die nate 
rus. Vou boonste rand om draad en werk onop­

sigtelik met die hand toe. Trek materiaal styf soos 
jywerk. 

10. Lampkap. Stik boonste waaierpatroon in 

Franse some aan mekaar vas. Pars soom na 
een rigting. 



11. Stik 6 mm binne sirkel van voering 3. Met 
regte kante op mekaar, sentreer voering 3 oor 
middelopening in patroon 2, pas simbole op 
mekaar. Stik 'n 6 mm-soom van buitesirkel en 
knip naby aan soom weg. Plaas 25 mm­
metaalring oor opening in verkeerde kant. Draai 
voering oor metaalring en vou onafgewerkte 
rande onder ring in. Werk vas teen ring. 
12. Stik 6 mm van buitenste rand op patroon 
2 en vou egalig al langs stikwerk in en pars. 
Sentreer patroon 2 oor 36 em-metaalring en 
vou rand oor ring. Werk so naby as moontlik 
aan metaalring vas. Trek materiaal styf soos 
jy werk. 

13. Werk so af. Ryg 'n 12,5 em koord deur tos­
sellussie. Maak punte gelyk en ryg kraal deur. 
Werk koord aan onderste punt van lampskerm 

vas. 

14. Sny twee koorde 76 em lank en een koord 
38 em lank. Knoop kort koord aan 25 mm ring 
vas en ryg twee langer koorde deur en maak 
punte gelyk. Ryg koorde deur opening in lamp­
kap (patroon 2) en steek teen vyf boonste nate 
van lampskerm (patroon 1) vas. Verleng of ver­
kort koorde om reguit te hang en knoop punte. 
Werk teen lampskerm vas. Knip orige koord af. 
15. Knip 15 em van koord af en draai stewig om 
vyf koorde aan bopunt, naby klein ring en werk 
vas. Monteer elektriese koord en gloeilamp vol­
gens vervaardiger se instruksies. Die gloeilamp 
moet nie aan die materiaal raak nie. 0 '· ltr 

BORDUUR EN WEN 
WYS JOU VERNUF met 'n naald en DMC-borduurgare en wen pryse 
ter waarde van R20 000. Gebruik DMC-borduurgare om 'n oortreksel 
vir byvoorbeeld 'n telefoonboek, tuinboek, woordeboek of dagboek 
te maak. Maak die boekoortreksel (enige grootte) met 'n borduur­
ontwerp tussen 15 x 20 em en 30 x 30 em. 
Stuur jou voltooide boekoortreksel voor 31 Oktober in en wen dadelik 'n 
skattige reishouertjie vir jou borduurgare. Die wenner sal R5 000 
kontant en 'n DMC-geskenkpak van R1 000 ontvang. \t1er naaswen­
ners ontvang elk R1 000 kontant en 'n DMC-geskenkpak van 
R1 000. Die 20 troospryswenners kry 'n DMC-geskenkpak van R250. 

REELS 
1. Enige DMC-borduurgare kan gebruik word. Inskrywings moet van ver­
pakkingstrokies vergesel word. Deelnemers mag meer as een inskrywing instuur. 
2. Die ontwerp kan oorspronklik of iemand anders se ontwerp wees. Die 
borduurwerk moet tussen 15 x 20 em en 30 x 30 em groot wees. 
3. Die voltooide boekoortreksel moet aangestuur word. Enige grootte of tipe 
boekoortreksel mag gemaak word. 
4. Wenners se boekoortreksel word die eiendom van rooi rose. Deelnemers kan 
die oortreksels terugkry, mils hulle 'n gefrankeerde koevert EN posgeld vir versekering 
insluit. OF kontak rooi rose na afioop van die kompetisie. 
5. Die sluitdatum is 31 Okotober 2000. Geen werknemer van rooi rose of DMC 
mag deelneem nie. 
6. Inskrywings kan gestuur word aan rooi roseIDMC-borduurwedstryd. PostNet 
Suite 192. Privaatsak X2600. Houghton. 2041. Sluil asseblief jou naam. adres en 
lelefoonnommer in. rooi rose kan ongelukkig geen verantwoordelikheid vir die 
veiligheid van inskrywings aanvaar nie. 

DMC het 'n verskeidenheid materiale beskikbaar wat meer 
moontlikhede vir die kreatiewe borduurder bied. Daar is ook verskeie 
kleure en vooraf gesnyde materiaalpakkette beskikbaar. Kies uit linne, 
Aida-weefstof, borduurgaas en weefstof. 

